
15. Fundarslit
Fundarsetning
Formaður BHS Jón Gíslason setti fund og bauð fundarmenn velkomna. Hann lagði til að Júlíus Guðni Antonsson stýrði fundi og Anna Margrét Jónsdóttir ritaði fundargerð. Hann tilnefndi auk þess í kjörbréfanefnd Guðbrand Sverrisson, Gísla Magnússon og Ægi Sigurgeirsson. Engar athugasemdir komu fram við það og tóku þau því til starfa.

Skýrsla formanns. 

Jón Gíslason flutti skýrslu stjórnar og ræddi þar m.a. um erfiða stöðu í þjóðfélaginu eftir efnahagshrunið á síðasta ári. Hann fór yfir tillögur frá síðasta aðalfundi og hvað hefði verið gert í framhaldi þeirra. Þar kom m.a. fram að Búnaðarsambandið keypti á síðasta ári GPS tæki til hnitsetningar m.a. til að hnitsetja landamerki. Stjórnin kom mótmælum síðasta aðalfundar við matvælafrumvarpið til skila á ýmsum stöðum. Veittur var styrkur úr þróunarsjóði BHS til 10 landbúnaðarnema úr héraðinu. Gjaldskrá vegna kúasæðinga var breytt 1.maí sl. í samræmi við það sem ákveðið var á aðalfundi. Hann ræddi jafnframt um þær hugmyndir sem BHS ýtti ásamt öðrum af stað um nýja áburðarverksmiðju á Íslandi. Niðurstaða þeirrar hugmyndavinnu var að eftir að olía lækkaði aftur í Evrópu, þá var ekki grundvöllur fyrir að framleiða ammoníumnítrat úr andrúmslofti hér með rafmagni nema þá ef verksmiðjan myndi framleiða tífalt meira af áburði en fyrir íslenskan landbúnað. Sú verksmiðja myndi kosta um 35 milljarða og var því þessi hugmynd lögð til hliðar í bili. Fram kom að komið er að viðhaldi á húsnæði Búnaðarsambandsins á Húnabraut 13, Blönduósi. Hann vék einnig að kjaramálum starfsmanna en Hagsmunafélag ráðunauta gekk inn í Félag íslenskra náttúrufræðinga á síðasta ári. Samningar eru lausir hjá frjótæknum. 

Skýrsla framkvæmdastjóra

Gunnar Ríkharðsson flutti skýrslu framkvæmdastjóra. Starfsemi BHS var nokkuð hefðbundin á árinu og sveiflaðist með árstíðunum eins og venja er. Sauðfjárræktin að haustinu og búfjáreftirlitið seinni part vetrar eru aðal álagstímarnir en þess á milli er vinnan nokkuð stöðug og síðan er skrifstofum lokað um mitt sumar. Á félagssvæði BHS eru nú 16 búnaðarfélög  og 7 búgreinafélög. Alls voru félagar í þessum félögum um 940 skv félagatölum sem bárust til BHS, en margir eru í fleiru en einu félagi. Alls eru nú  um 540 virkir félagar í BHS, það eru þeir sem eru félagar í einhverju aðildarfélagi BHS og standa skila á árgjaldi til BHS og njóta þar með afsláttar af gjaldskrá. Fundur formanna aðildarfélaga BHS var haldinn í Skagabúð 10. nóv 2008 og voru gestir fundarins þau Ingibergur Guðmundsson menningarfulltrúi Norðurlands vestra og Jóhanna Lind viðskiptafræðingur hjá Bændasamtökum Íslands.

Á árinu 2008 var skráð vinna starfsmanna BHS um 6.300 klst eða um 3,9 ársverk og skiptust þau á 6 ráðunauta. Er þetta svipað vinnuframlag og undanfarin ár. Anna Margrét var í fæðingarorlofi frá júní til desember en annars í fullu starfi og skilaði því um hálfu starfi á síðasta ári. Þórður og Kristján voru í fullu starfi allt árið, Svanborg í um 10 % vinnu og Hallfríður í um 33 % vinnu. Sjálfur var Gunnar í um 75 % vinnu. Ekki eru miklar breytingar á hlutfallslegri vinnu við einstaka vinnuliði milli ára. Þó má greina aukningu í vinnu tengda jarðrækt og helgast það mest af aukinni túnkortagerð á árinu. Útgáfumál voru með svipuðu sniði og undanfarin ár, fréttabréf send út eftir þörfum og efni sett á heimasíðuna www.rhs.is  til að koma því á framfæri til bænda. Í vaxandi mæli höfum við reynt að nota tölvupóst til að koma upplýsingum til bænda enda mjög fljótleg og ódýr leið til að miðla þekkingu og upplýsingum.  

Seinni partinn í ágúst hélt Búnaðarsamband Suðurlands stóra landbúnaðarsýningu á Hellu í samvinnu við ýmsa aðila. Stjórn BHS ákvað að auglýsa hópferð bænda á svæðinu á sýninguna og fóru rúmlega 50 manns í rútu og var það bæði fróðleg og skemmtileg ferð. Ýmsar hugmyndir hafa verið um bændaferðir innan okkar svæðis en þær hafa ekki komist til framkvæmda enn sem komið er. Undanfarin ár hefur árshátíð starfsmanna og stjórnar BHS verið haldin í tengslum við Uppskeruhátíð búgreinafélaganna í A-Hún og í ár var hún haldin á Skagaströnd og tókst vel.

Á aðalfundi BHS árið 2008 voru samþykktar úthlutunarreglur fyrir Þróunarsjóðinn og fór fyrsta úthlutun fram haustið 2008. Stjórnin ákvað að þessu sinni að styrkja námsmenn af svæði BHS sem eru í landbúnaðartengdu námi og fengu 10 nemendur 50 þús kr styrk hver.

Búfjáreftirliti var sinnt á árinu 2008 í samræmi við samkomulag þar að lútandi við sveitarfélögin og eru skráningar vegna gæðastýringar í sauðfjárrækt teknar út samhliða eftirliti. Gefa þessar heimsóknir á bæi mjög góða tengingu við alla bændur á eftirlitssvæðinu.

Rekstur BHS á árinu 2008 gekk nokkuð vel og skilaði um 4,3 milljónum í hagnað fyrir utan fjármagnsliði en að þeim meðtöldum varð hagnaður um 6,3 milljónir. Veltan á árinu var um 45 milljónir en það er um 10% aukning frá árinu áður.  Búnaðarsjóður skilar okkur um 9,9 milljónum eða 22% af heildartekjum en á síðasta búnaðarþingi var samþykkt tillaga um að endurskoða innheimtu búnaðargjalds. Laun og starfsmannatengdur kostnaður var um 20,5 milljónir. Laun frjótækna eru greidd sem verktakalaun og eru því ekki inni í þessari tölu en alls fengu þeir greiddar um 9,2 milljónir á árinu en innifalið í þeirri upphæð eru bæði vinna og akstur. Búnaðarsambandið á nú tvær bifreiðar og gekk rekstur þeirra nokkuð vel á árinu. Alls voru eknir á þeim um 40 þús km og var kostnaður á ekinn km um 41 kr að teknu tilliti til afskrifta en ekki vaxta af fjárfestingu.

Nú liggur fyrir að fara þarf í ákveðnar endurbætur á húsnæði á Blönduósi. Mála á húsið að utan í sumar og endurbæta gler og glugga. Ennfremur má ekki dragast mikið lengur að fara í lagfæringar á sameiginlegu rými efri hæðar hússins en það er anddyri, stigagangur og klósett. Nokkuð treglega hefur þó gengið að fá alla viðkomandi aðila til að samþykkja þessar endurbætur og er nú leitað leiða til að leysa þessi mál. 

Framkvæmdastjóri fór yfir helstu störf innan búgreinanna. Á síðasta ári var tekið í notkun nýtt skýrsluhaldskerfi í nautgriparækt og fór mikill tími í að laga gögn við færslu þeirra inn í það. Námskeið um nautgriparækt, skýrsluhald og fóðrun voru haldin á árinu. Sú nýbreytni varð að kúadómar færðust frá landsráðunauti heim í hérað og fór Þórður því um og dæmdi kvígur á svæðinu. Skýrsluhald var á síðasta ári gert upp í einu lagi fyrir allt svæðið. Útkoma í sauðfjárræktinni var góð, aukning á afurðum um 1 kg eftir hverja vetrarfóðraða á. Aukning var á sæðingum en aðeins samdráttur í lambaskoðun. Talsvert var unnið af túnkortum á árinu, mikil vinna fór í úttekt á jarðabótum en greiddir voru styrkir á alla endurræktun, grænfóðurrækt og kornrækt á svæðinu, alls 917 ha. Mikið var tekið af DNA sýnum úr hrossum á svæðinu, tvær kynbótasýningar voru haldnar og hefðbundin vinna fór í umsjón með skýrsluhaldi. Hann fór stuttlega yfir niðurstöður heysýna en heldur fá heysýni voru tekin á síðasta ári og þyrfti að gera átak í að auka það og þá í framhaldinu notkun þeirra. 

Að lokum þakkaði framkvæmdastjóri bændum og starfsmönnum ánægjuleg samskipti á liðnu ári.

Reikningar

Gunnar fór yfir reikninga Búnaðarsambandsins fyrir árið 2008. Rekstrartekjur námu alls 45.017.518 kr og rekstrargjöld 40.750.164 kr. Fjármagnstekjur umfram fjármagnsgjöld námu 2.072.529 kr og nam hagnaður ársins því 6.339.883 kr. Eignir Búnaðarsambandsins í lok árs námu 35.474.163 kr. en skuldir 16.311.757 kr. 

Kúasæðingarnar skiluðu tekjum upp á 13.361.900 kr og námu gjöld vegna þeirra 11.201.959 kr. Hagnaður af rekstri þeirra nam því 2.159.941 kr. Hann kynnti einnig áætlun um gjaldskrá kúasæðinga fyrir 2009 sem lögð yrði fyrir fundinn síðar. 

Umræður um skýrslur og reikninga

Fundarstjóri gaf orðið laust um skýrslur og reikninga. 

Guðný Helga Björnsdóttir kvað sér hljóðs. Hún sagði að ákveðið hefði verið á aðalfundi Landssambans kúabænda um að reyna að samræma gjaldtöku kúasæðinga um allt land. Hún spurði út í búrekstraráætlanir, hvernig sú vinna gengi. Einnig ræddi hún nýafstaðnar breytingar á samningum við bændur. Hún taldi miður hvað kynbótastarfið í nautgriparækt hafi verið í pattstöðu síðasta vetur, vegna vandræða við gagnaflutning milli skýrsluhaldskerfa.   

Skúli Einarsson ræddi kúasæðingar og taldi að gjald þurfi að vera þannig stillt af að kúasæðingarnar séu ekki að safna hagnaði, ekki síst með tilliti til efnahagsástandsins núna. Hann ræddi einnig árshátíð BHS. 

Böðvar Sigvaldi Böðvarsson spurði út í árshátíð BHS en fram kom í skýrslu framkvæmdastjóra að stjórn og starfsmenn BHS hefðu haldið sína árshátíð í tengslum við árshátíð búgreinafélaganna í A-Hún. 

Fundarstjóri kynnti tillögur um að starfandi verði þrjár nefndir á fundinum, Allsherjarnefnd,  Fjárhagsnefnd og Búfjár- og jarðræktarnefnd og verða menn beðnir að skrifa sig á lista fyrir þá nefnd sem menn vilja starfa í. 

Gunnar Ríkharðsson svaraði fyrirspurnum. 

Ekki kváðu fleiri sér hljóðs undir þessum lið og lagði fundarstjóri því til að gert yrði matarhlé fyrir næsta dagskrárlið. 

Matarhlé

Álit kjörbréfanefndar

Gísli G. Magnússon formaður kjörbréfanefndar kynnti álit hennar:

Bf. Skagahrepps: Guðjón Ingimarsson Hofi.

Bf. Engihlíðarhrepps: Ragnar H. Sigtryggsson Bakkakoti.

Bf. Víðdælinga: Örn Óli Andrésson Bakka,  Júlíus Guðni Antonsson Auðunnarstöðum.

Félag sauðfjárbænda í Strandasýslu: Guðbrandur Björnsson Smáhömrum, 

Guðbrandur Sverrisson Bassastöðum,  Rósa Jósefsdóttir Fjarðarhorni.

Félag kúabænda í A-Hún: Jens Jónsson Brandaskarði,  Gróa Lárusdóttir Brúsastöðum,

Magnús Sigurðsson Hnjúki. 

Bf. Svínavatnshrepps: Ægir Sigurgeirsson Stekkjardal,   Þóroddur Þorsteinsson Geithömrum

Bf. Bæjarhrepps og Bitru: Magnús Sveinsson Þambárvöllum og Sigurður Kjartansson Hlaðhamri.

Bf. Áshrepps: Sigurður Ólafsson Brúsastöðum og Haukur Suska Garðarsson, Hvammi.

Nautgriparæktarfélag V-Hún: Sigtryggur Sigurvaldason Litlu Ásgeirsá, Guðný Helga Björnsdóttir Bessastöðum.

Bf. Sveinsstaðahrepps: Gunnar Ellertsson Bjarnastöðum, Ólafur Magnússon Sveinsstöðum.

Bf. Miðfirðinga: Gísli Magnússon Staðarbakka, Kristófer Jóhannesson, Finnmörk,

Stefán Einar Böðvarsson Mýrum,

Bf. Staðarhrepps: Ásgeir Sverrisson Brautarholti.

Bf. Vatnsnesinga : Eggert Ó. Levy Klömbrum.

Samtök hrossabænda, A-Hún: Björn Magnússon Hólabaki, Þórður Pálsson Blönduósi. 

Félag sauðfjárbænda A-Hún: Jón Kristófer Sigmarsson Hæli, Anna Margrét Jónsdóttir Sölvabakka.

Bf. Kirkjubólshrepps: Matthías Lýðsson Húsavík.

Bf. Árneshrepps: Björn Torfason Melum.

Félag sauðfjárbænda í V-Hún: Böðvar Sigvaldi Böðvarsson Mýrum, Matthildur Hjálmarsdóttir Þóroddsstöðum, Gunnar Þorgeirsson Efri-Fitjum.

Bf. Nauteyrarhrepps: Þórður Halldórsson Laugarholti.

Hrossaræktarsamband V-Hún: Ingvar J. Jóhannsson Víðidalstungu.

Bf. Torfalækjarhrepps: Gunnar Kristjánsson.

Enginn mætti frá Búnaðarfélögum Bólstaðarhlíðarhrepps og Kaldrananeshrepps. Mættir voru því 37 af 45 fulltrúum aðildarfélaga
Erindi Ernu Bjarnardóttur. 

Erna Bjarnadóttir flutti erindi. Fjallaði hún fyrst um nýgerðar breytingar á samningum ríksins við bændur en þar er fyrst og fremst um að ræða skerðingu á vísitöluhluta búvörusamninga, bæði mjólkursamnings og sauðfjársamnings auk þess sem samningarnir eru framlengdir um tvö ár. Með þessum breytingum fylgir sú bókun að samningsaðilar skuli vinna að könnun um skuldastöðu bænda og vinna að úrlausnum í þeim málum. Eftir er að leggja þessar breytingar fyrir atkvæðagreiðslu bænda. Búnaðarlagasamningur er enn opinn og má vera að þar verði skorið meira niður sem kann þá að bitna á Bændasamtökunum og búnaðarsamböndum. Erna fjallaði einnig um búnaðargjald en rætt var á Búnaðarþingi hvort leggja ætti búnaðargjald af. Búnaðargjald er nú tæpar 290 milljónir og skiptist á búgreinarnar, þannig að nautgriparækt leggur mest til, þar næst sauðfjárrækt og þar á eftir kemur framlag úr grænmetis- og blómarækt. Forsenda þess að aflagning þessa gjalds er rædd er sú að engan megi þvinga til að vera í félagi. Búnaðargjald skiptist síðan á Bændasamtökin, búnaðarsamböndin, búgreinafélögin og Bjargráðasjóð. Verði búnaðargjald afnumið verða tekjur þessa samtaka að koma með félagsgjöldum og sölu á þjónustu en líklegt má teljast að á þessum tekjum yrði talsverður niðurskurður. Sett hafa verið ný lög um Bjargráðasjóð og skv. þeim verður m.a. greiddur styrkur til áburðarkaupa en eftir er að útfæra reglur um úthlutun hans. Landbúnaðarráðuneytið er að vinna í að skoða fjárhagsstöðu bænda. Einnig fjallaði Erna um þróun landbúnaðarstefnu ESB sem hefur breyst mikið á síðustu árum. Þar er mikið verið að hverfa frá stuðningi við búgreinar og framleiðslu. Verið er að auka áhrif markaðarins á verðmyndun búvara, auka vægi grænna greiðslna og byggðastyrkja og í heild sinni minnka útgjöld til landbúnaðarmála.  Ljóst er að frumskilyrði inngöngu í ESB er undantekningalaus þátttaka í skyldum og réttindum sem kerfi og samþykktir ESB kveða á um. Ekki eru möguleikar til aðlögunar þegar kemur að afnámi tolla eða öðrum sértækum markaðsinngripum, við aðild. Landbúnaðarsamþykktir ESB munu gilda alfarið frá fyrsta degi. Engin almenn ákvæði eru til um aðlögunartíma í landbúnaði og yrði það háð niðurstöðu aðildarsamnings. Framtíðarskuldbinding yrði síðan til að fylgja breytingum á styrkjastefnu ESB til landbúnaðar. Að lokum sýndi Erna samanburð á vísitölu neysluverðs og vísitölu framleiðsluverðs en sú síðarnefnda hefur frá ársbyrjun 2008 hækkað umtalsvert meira. Einnig sýndi hún þróun verðs á ýmsum aðföngum landbúnaðar sem einnig hafa hækkað gífurlega á síðustu mánuðum. Áburður hefur þó verið að lækka á heimsmarkaði síðan stuttu fyrir síðustu áramót og gera danskar spár ráð fyrir að áburður fyrir 2010 muni verða 64% af áburðarverði 2008. 

Að loknu erindi Ernu gaf fundarstjóri orðið laust fyrir fyrirspurnir og umræður. 

Skúli Einarsson spurði um kjötkvóta og mjólkurkvóta

Gunnar Kristjánsson spurði um búnaðargjald, hvort þetta væri eina atvinnugreinin sem fjármagnaði sig með þessum hætti. 

Jóhann Ragnarsson óskaði eftir að Erna færi betur yfir hvaða þættir yrðu skornir niður ef skorið yrði niður í Búnaðarlagasamningi.

Böðvar Sigvaldi Böðvarsson spurði út í skerðingu vísitöluhluta búvörusamninga. 

Erna svaraði þeim fyrirspurnum sem komnar voru. 

Magnús Sigurðsson spurði út í Bjargráðasjóð og reglur varðandi áburðarstyrki.

Guðný Helga Björnsdóttir sagði frá því sem stjórn LK hefði nýverið rætt um varðandi breytingar á mjólkursamningnum. Miðað við sölu undanfarið eru horfur á að heildargreiðslumark verði skert um 2 milljónir lítra á næsta ári. 

Gunnar Ríkharðsson spurði hvernig Erna sæi fyrir sér að greiðslumarkskerfið bregðist við auknu innleggi mjólkur utan greiðslumarks sem ekki fer á erlendan markað. 

Jón Gíslason spurði einnig út í hvernig fyrirséð er að búvörulögin verði styrkt og þá tekið á  því mjólkurinnleggi sem ekki er farið með skv. búvörulögum.

Gunnar Kristjánsson spurði út í tekjuskerðingu hjá finnskum bændum í kjölfar inngöngu Finnlands í ESB.

Erna svaraði fyrirspurnum. 

Mál lögð fram til nefnda

Fundarstjóri óskaði eftir tillögum sem skipað skyldi til nefnda. 

Jón Gíslason kynnti drög að tillögum frá stjórn BHS sem lagðar verða fyrir nefndir.

Skipaðar voru þrjár nefndir og formenn þeirra eftirfarandi:

Fyrir Allsherjarnefnd fer Gunnar Þorgeirsson

Fyrir Fjárhagsnefnd fer Matthildur Hjálmarsdóttir 

Fyrir Búfjár- og jarðræktarnefnd fer Magnús Sigurðsson

Tóku þessar nefndir þegar til starfa. 

Kaffihlé

Afgreiðsla mála

 Í fjárhagsnefnd sátu: Matthildur Hjálmarsdóttir, Björn Torfason, Matthías Lýðsson, Gróa Lárusdóttir, Gunnar Ellertsson, Þóroddur Þorsteinsson, Gunnar Kristjánsson, Björn Magnússon, Stefán Böðvarsson og Eggert Ó Levy.

Í búfjár- og jarðræktarnefnd sátu Magnús Sigurðsson, Sigurður Kjartansson, Rósa Jósefsdóttir, Guðbrandur Sverrisson, Guðbrandur Björnsson, Linda Björk Ævarsdóttir, Sigurður Ólafsson, Jens Jónsson, Jón Kristófer Sigmarsson, Ólafur Magnússon, Ragnar H. Sigtryggsson, Gísli G. Magnússon, Ingvar Jón Jóhannsson, Sigtryggur Sigurvaldason og Böðvar Sigvaldi Böðvarsson. 

Í allsherjarnefnd sátu Gunnar Þorgeirsson, Þórður Halldórsson, Guðjón Ingimarsson, Magnús Sveinsson, Ægir Sigurgeirsson, Kristófer Jóhannsson, Haukur Suska Garðarsson, Guðný Helga Björnsdóttir, Skúli Einarsson, Örn Óli Andrésson, Ásgeir Sverrisson, Þórður Pálsson og Júlíus Guðni Antonsson.

Kynntar voru eftirfarandi tillögur: 

Búfjár- og jarðræktarnefnd

Aðalfundur BHS haldinn 21. apríl 2009 í Ásbyrgi Laugarbakka samþykkir að frá og með 1. maí 2009 verði veittur afsláttur af gjaldskrá kúasæðinga þannig að kvígusæðing verði á 500 kr, kúasæðing á 500 kr. og sæðing á kúm utan skýrsluhalds og hjá framleiðendum utan BHS verði 2.200 kr. Fangskoðun á kúm verði án gjalds næsta árið. Samþykkt samhljóða

Aðalfundur BHS haldinn 21. apríl 2009 í Ásbyrgi Laugarbakka skorar á sláturleyfishafa að gera bændum grein fyrir því ef þeir hafa slátrað kindum sem eru lambfullar. 

Greinargerð: Ljóst er að bændur eru farnir að slátra í auknum mæli í vetrarslátrun kindum sem talið er að séu geldar og eru farnir að treysta á fangskoðun sem er ekki örugg. 

Guðbrandur Sverrisson, Ingvar J. Jóhannsson og Guðbrandur Björnsson kváðu sér hljóðs um tillöguna

Samþykkt samhljóða

Aðalfundur BHS haldinn 21. apríl 2009 í Ásbyrgi Laugarbakka skorar á landbúnaðarráðherra að standa við gefna yfirlýsingu um viðhald og endurnýjun á varnarlínum vegna sauðfjársjúkdóma. 

Jóhann Ragnarsson, Haukur Suska Garðarsson og Jón Gíslason kváðu sér hljóðs um tillöguna. 

Samþykkt samhljóða

Aðalfundur BHS haldinn 21. apríl 2009 í Ásbyrgi Laugarbakka krefst þess að Matvælastofnun geri bændum grein fyrir niðurstöðu greininga á sýnum sem tekin eru í sláturhúsum úr þeirra sláturhóp og gildir þá einu hver sjúkdómurinn er. 

Ingvar J. Jóhannsson, Gunnar Ríkharðsson, Gunnar Ellertsson, 

Guðbrandur Björnsson og fleiri kváðu sér hljóðs um tillöguna.

Böðvar Sigvaldi Böðvarsson bar upp eftirfarandi breytingatillögu:

Aðalfundur BHS haldinn 21. apríl 2009 í Ásbyrgi Laugarbakka krefst þess af Matvælastofnun að hún geri bændum grein fyrir niðurstöðu greininga á sýnum sem tekin eru í sláturhúsum úr þeirra sláturhóp og gildi þá einu hvað er rannsakað.

Guðný Helga Björnsdóttir bar upp eftirfarandi breytingatillögu:

Aðalfundur BHS haldinn 21. apríl 2009 í Ásbyrgi Laugarbakka krefst þess að Matvælastofnun geri bændum grein fyrir niðurstöðu greininga á öllum sýnum sem tekin eru í sláturhúsum úr þeirra sláturhóp hvort sem niðurstaðan er neikvæð eða jákvæð. 

Breytingatillaga Guðnýjar var borin upp fyrst og var hún samþykkt með meirihluta greiddra atkvæða. Því næst var tillagan borin upp í heild sinni eins og hún leit út eftir breytingatillögu Guðnýjar og var hún þannig samþykkt samhljóða. Því var breytingatillaga Böðvars Sigvalda ekki borin undir fundinn. 

Fjárhagsnefnd

Aðalfundur BHS haldinn 21. apríl 2009 í Ásbyrgi samþykkir að árgjald árið 2009 verði 3.000 kr á hvern félagsmann. Hjón og sambýlisfólk greiði eitt gjald. Framkvæmdastjóra BHS verði falið að leita hagkvæmustu leiða í innheimtu á félagsgjöldum. Greiða skal árgjald fyrir áramót. Samþykkt samhljóða

Aðalfundur BHS haldinn 21. apríl 2009 í Ásbyrgi samþykkir að fulltrúar á aðalfundi BHS fái greitt sem nemur árgjaldi til BHS fyrir fundinn auk aksturspeninga skv. ríkistaxta fyrir akstur umfram 120 km gegn framvísun reiknings. Samþykkt samhljóða

Aðalfundur BHS haldinn 21. apríl 2009 í Ásbyrgi samþykkir að laun stjórnarmanna verði sem hér segir:

Formaður fái 50.000 kr á ári

Aðrir stjórnarmenn fái 20.000 kr á ári

Auk þess fái stjórnarmenn 8.000 kr fyrir hvern fund svo og akstur skv. ríkistaxta. 

Skoðunarmenn fái 10.000 kr á ári og akstur skv. ríkistaxta. Samþykkt samhljóða

Aðalfundur BHS haldinn 21. apríl 2009 í Ásbyrgi samþykkir reikninga BHS fyrir árið 2008 eins og þeir hafa verið lagðir fram á fundinum. Samþykkt samhljóða.

Allsherjarnefnd

Aðalfundur Búnaðarsambands Húnaþings og Stranda haldinn í Ásbyrgi 21. apríl 2009 tekur undir ályktun Búnaðarþings um að skipuð verði nefnd til að endurskoða innheimtu búnaðargjalds. Aðalfundurinn leggur áherslu á:

· að skoðað verði sérstaklega hvort komi til greina að setja inn hámarksgreiðslu einstaklinga og lögaðila,

· að skoðað verði hvort möguleikar séu á að hagræða í rekstri BÍ og búnaðarsambanda til að koma til móts við breytingu á búnaðargjaldsinnheimtu,

· að skoðaðar verðir leiðir til að fjármagna starfsemi BÍ með öðrum hætti en með búnaðargjaldi, t.d. með meiri þjónustugjöldum en nú er og með félagsgjöldum bænda. 

Samþykkt samhljóða

Endurbætur á húsnæði á Blönduósi

Aðalfundur BHS haldinn 21. apríl 2009 í Ásbyrgi Laugarbakka felur stjórn að boða til fundar með eignaraðilum efri hæðar á Húnabraut 13 þar sem farið verður yfir hvaða viðhald þarf að fara fram og hvað það kostar. Forgangsraða viðhaldsverkefnum þannig að kostnaður fari ekki úr böndum. Nefndin skorar á stjórn BHS að láta á það reyna með formlegum hætti hvort aðrir eignaraðilar séu tilbúnir að taka þátt í þeim kostnaði sem þeim ber. 

Jón Gíslason, Gunnar Ríkharðsson og Skúli Einarsson kváðu sér hljóðs um tillöguna.

Samþykkt samhljóða

Aðalfundur BHS haldinn 21. apríl 2009 í Ásbyrgi Laugarbakka samþykkir að beina því til stjórnar að athugað verði að aðalfundur BHS verði haldinn ekki síðar en 10. apríl ár hvert. 

Guðný Helga Björnsdóttir, Guðbrandur Sverrisson, Björn Torfason og Jón Gíslason kváðu sér hljóðs um tillöguna. Haukur Suska Garðarsson kvað sér hljóðs fyrir hönd allsherjarnefndar og dró tillöguna til baka.

Kosningar:

Einn maður úr Strandasýslu í stjórn BHS til þriggja ára og einn til vara. Jóhann Ragnarsson gaf ekki kost á sér til áframhaldandi stjórnarsetu.

Stungið var upp á Matthíasi Lýðssyni sem aðalmanni í stjórn. Til vara Rósu Jósefsdóttur Ekki komu fram aðrar tillögur og voru þau kjörin með lófataki.  

Tveir skoðunarmenn reikninga til eins árs og tveir til vara. 

Stungið var upp á Rafni Benediktssyni og Ólafi B. Óskarssyni sem skoðunarmönnum og til vara Máni Laxdal og Rafn Sigurbjörnsson. Ekki komu fram aðrar tillögur og voru þeir kjörnir með lófataki. 
Kosning fulltrúa BHS á Búnaðarþing
Fundarstjóri kynnti reglur um kosningu fulltrúa á Búnaðarþing.

Anna Margrét Jónsdóttir óskaði eftir hlutfallskosningu fyrir A-Húnavatnssýslu.

Óskað var eftir fundarhléi og var það þá gefið. 

Að loknu fundarhléi bar fundarstjóri upp tillögu um hlutfallskosningu fyrir A-Hún og var hún samþykkt samhljóða með meira en 1/3 hluta atkvæða. Hann kallaði þar næst eftir framboðslistum vegna hlutfallskosningar. 

Anna Margrét bar upp framboðslista þar sem aðalmaður er Jón Gíslason, Stóra-Búrfelli og varamaður Anna Margrét Jónsdóttir, Sölvabakka. 

Ekki komu fram fleiri framboðslistar og lýsti fundarstjóri því fyrrgreindan lista sjálfkjörinn. 

Ekki komu fram óskir um hlutbundna kosningu í Strandasýslu og V-Hún og voru fulltrúar úr þeim sýslum því kosnir með óhlutbundinni kosningu. Niðurstöður þeirrar kosningar voru að fyrir V-Hún var Gunnar Þorgeirsson kjörinn aðalmaður og Ingi H. Bjarnason kjörinn varamaður en fyrir Strandasýslu var Jóhann Ragnarsson kjörinn aðalmaður og Matthías Lýðsson kjörinn varamaður. 

Önnur mál

Skúli Einarsson kvað sér hljóðs með svohljóðandi tillögu: Aðalfundur BHS haldinn í Ásbyrgi 21. apríl 2009 mótmælir harðlega öllum áformum um innflutning á hráum ófrosnum kjötafurðum til landsins. 

Greinargerð: Heilbrigði íslensks búfjár er ómetanlegt en um leið viðkvæmt ef út af bregður og því er með öllu óverjandi að taka einhverjar áhættur í því efni. 

Matthías Lýðsson kvað sér hljóðs um tillöguna

Samþykkt samhljóða.

Ólafur Benediktsson kvað sér hljóðs, þakkaði Jóhanni fyrir gott samstarf í stjórninni og bauð Matthías velkominn. Hann óskaði einnig eftir því að settur yrði kraftur í að klára bókaútgáfu Búnaðarsambands Strandamanna svo hægt verði að leggja niður búnaðarsamböndin gömlu. 

Matthildur Hjálmarsdóttir kvað sér hljóðs og sagði að hún hefði fengið þær fregnir að mikill samdráttur sé væntanlegur í sauðfjárframleiðslu í Ástralíu og Nýja-Sjálandi og því sé nú lag fyrir okkur að gefa í og auka framleiðslu lambakjöts á Íslandi. Víða væri hægt að auka framleiðslu án þess að fjölga fé eða kosta miklu til, margir þyrftu eingöngu að skipuleggja betur hjá sér í búskapnum. 

Jóhann Ragnarsson kvað sér hljóðs og þakkaði gott samstarf í stjórn BHS á síðustu árum. Hann sagði einnig að vel gengi með bókaútgáfu Strandamanna. 

Skúli Einarsson kvað sér hljóðs, þakkaði Jóhanni fyrir gott samstarf í stjórninni og bauð Matthías velkominn í hana. Hann ræddi einnig bókaútgáfu Strandamanna.

Gísli G. Magnússon kvað sér hljóðs og tók undir með Matthildi. Hann velti því einnig fyrir sér hvort BHS ætti að standa fyrir árshátíð bænda á svæðinu. 

Fundarstjóri tók undir með Matthildi og sagði að nauðsynlegt væri að efla framleiðslu íslenskra landbúnaðarafurða enda er öll framleiðsla umfram það sem neytt er á innanlandsmarkaði gjaldeyrisskapandi. Breyta þyrfti umræðu um landbúnað á Íslandi. 

Jón Gíslason kom upp og svaraði því sem til stjórnar var beint. Hann þakkaði jafnframt Jóhanni Ragnarssyni fyrir gott samstarf í stjórninni og bauð Matthías velkominn í hana. Einnig þakkaði hann fundarmönnum fyrir góðan fund og starfsmönnum Búnaðarsambandsins fyrir gott samstarf á árinu. Að því loknu sleit hann fundi. 

Anna Margrét Jónsdóttir

